
YVA-GULAHUS       

      LAP-2007-R-15-531 
 

 

 

RIEBANJOHKA-GUHTUR GEAINNU BIRASVÁIKKUHUSAID 

ÁRVVOŠTALLANMEANNUDEAPMI 

 

Prošeakta lea ođđa nuorta-oarji –háltásaš 6/7 mehtera govda bajilduvvon ovttavuojáhat, guovttehál- 

tát geaidnu Geavŋŋis-Anár (mt 955) –geainnus Riebanjoga buohta Guhtura gillái. Ođđa geaidno oasi 

guhkkodat livččii sullii 19 km. Prošeakta lea Davvi-Lappis Anára gieldda máttaoasis. Plánenguovlu 

rádjašuvvá oarjjabealde Anára ja Gihttela gaskasaš geidnui, máddin Avviljohkii, nuortin Laanila-Guhtur 

(lavttageaidnu 9694) –geidnui ja davvin Lihttomuorvárrái. Plánenguovlu lea eanáš oasis Bátneduottara 

meahcceguovllus ja Bátneduottara Natura 2000 –fierbmái gulli guovllus. 

 

Prošeavttas vástida Geaidnohálddahusa Lappi geaidnobire. Geaidnobire lea stáhta 

geaidnohálddahuseiseváldi, mii vástida Lappi eatnangeainnuin. Birasváikkuhusaid árvvoštallan 

čađahuvvo Eurohpá guovloovddidanfoandda ruhtademiin. 

 

Birasváikkuhusaid árvvoštallanprográmma lea prošeavttas vástideaddji ráhkadan plána dárbbašlaš 

čilgehusain ja árvvoštallanmeannudeami ordnemis. Árvvoštallama bohtosiin dahkkojuvvo 

birasváikkuhusaid árvvoštallančilgehus. 

 

MOLSSAEAVTTUT 

Molssaeaktu  0: (ME 0) Riebanjohka –Guhtur –geaidnoprošeakta ii ollašuhttojuvvo. Molssaeaktu 

govvida dálá dili ođđa geaidnooktavuođaid haga dahje eará mearkkašahtti buoridemiid, mat dahkkojit 

geaidnofierbmis johtolahkii guoski váikkuhusguovllu siskkobealde. 

Molssaeaktu 1: ME 1 go vuolgá Geavŋŋis–Anár-geainnus čuovvu álgooasis dálá Lihttomuorvári 

priváhtageaidnolinjjá. Lihttomuorvári buohta geaidnoavádat earrána priváhtageainnus ja čuovvu 

váldooasis dálá johtolatluotta /elerávdnjelinjjá Guovžurjoga rádjai. Guovžurjoga maŋŋá molssaeaktu 1 

sajáiduvvá ráhkatmeahttun meahccái johtolatluotta olggobeallai. Molssaeavttu 1 vuollemolssaeavttus 

dutkojuvvo vejolašvuohta linjet  geainnu dákko bokte Guhtura gili davábeale (ME 1a) dahje máttabeale 

(ME 1b-1d). Molssaeavttus 1a Avviljohka rasttilduvvo dálá šaldi mielde ja Guovžurjoga ja Savssajoga 

buohta ráhkaduvvojit ođđa šaldit. Molssaeavttut 1b-1d eai rasttil Guovžurjoga, muhto Avviljohka ja 

Savssajohka rasttilduvvo ođđa šaldi bokte. Guhtura gili johtin dáhpáhuvvá buot molssaeavttuin dálá 

Avviljoga šaldi bokte. 

Molssaeaktu 2: ME 2 go vuolgá, geaidnoavádat čuovvu Geavŋŋis–Anár-geainnu álgooasis dálá 

johtolatluotta/ elerávdnjelinjjá, nu ahte ovttastuvvá  sullii 1,5 km  guhkkosaš gaskkas Lihttomuorvári 

priváhtageidnui. Lihttomuorvári buohta molssaeaktu 2 geaidnoavádat earrána priváhtageainnus 

mannamin Lihttomuorvári meattá dan máttabeale. Molssaaeaktu sajáiduvva loahppamátkkis 

ráhkameahttun geaidnoavádat Guovžurbuollán davábeallai. Go lea Guovžurjoga rasttildan molssaeaktu 2 

joatká Guhtura gili guvlui joga davábealde. Molssaeavttu 2 ollašuhttin gáibida ođđa šalddiid ráhkadeami 

Savssa- ja Guovžurjoga rastá. 

 

OAIDNINLÁHKAI 

 

Riebanjohka-Guhtur eatnangeainnu árvvoštallanprográmma lea virggálaččat oaidninláhkai 18.5.-

22.6.2009 gaskasaš áigge čuovvovaš báikkiin: 

-Anára gielddadállu, Piiskuntie 2, Avvil 

- Lappi birasguovddáš, Hallituskatu 5 C, Roavvenjárga 

 

Árvvoštallanprográmma lea gulahusáiggi maŋŋáge oaidninláhkai oppa árvvoštallanmeannudeami áigge 

om. báikkiiin. Árvvoštallanprográmmii sáhttá oahpásmit maid Anára gielddagirjerájus, (Piiskuntie 4, 

Avvil), Davvi-Lappi luondoguovddáš Siiddás (Inarintie 46, Anár) sihke interneahtas www.ymparisto.fi > 

Alueelliset ympäristökeskukset > Lappi > Ympäristönsuojelu > Ympäristövaikutusten arviointi YVA ja 

SOVA > Vireillä olevat YVA-hankkeet > Repojoki-Kuttura maantie. 

 

Lappi birasguovddáša čealkámuš prográmmas boahta suoidnemánus 2009 oaidninláhkai 

árvvoštallanmeannudeami áigái Anára gielddadállui ja Lappi birasguovdddášii sihke muhtun áigái 

ovddabealde máinnašuvvon interneahtta -čujuhussii.  

 

OAIVILIID OVDANBUKTIN 

 

Árvvoštallanprográmmas sáhttá ovdanbuktit oaiviliid ja addit čealkámušaid čálalaččat doaimmahemiin 

daid maŋimustá 22.6.2009 Lappi birasguovddášii. Uksačujuhus: Hallituskatu 5 C, Roavvenjárga, 

Boastačujuhus: Lappi birasguovddáš, PL 8060, 96101 Roavvenjárga. Oaivilat ja čealkámušat 

bivdojuvvojit sáddet maid šleađgaboastan  čujuhussii Kirjaamo.lap@ymparisto.fi. 

 

LASSIDIEĐUT  

 

Riebanjohka-Guhtur eantangeaidnu, Eira Järviluoma, 0204 22 3591 (Geaidnohálddahus Lappi 

geaidnobire) 

Birasváikkuhusaidárvvoštallan, Raino Kukkonen, 0400 207 724 (Destia) 

BVÁ-meannudeapmi, Leena Ruokanen, tel. 040 738 6840  (Lappi birasguovddáš). 

 

 

Roavvejnárggas 11. miessemánus 2009 

 

Lappi birasguovddáš 


